
Primera de San Pedro
Pedropa Puntacag Cartan

Cay cartataga apostol San Pedrom gellgargan.
Payga Sefior Jesucristowan pagta purirmi, llapan
yachatsicungancunata wiyarnin milagru ruran-
gancunata ricargan. Tsay llapan ricangancu-
natawan wiyangancunata willacunanpagmi, Pe-
drota Sefior Jesucristo acrargan. Tsayno Sefior
Jesucristo acrashga captinmi, Pedrota “apostol”
niyan. Pedropag masta musyayanayquipag liyin-
quiSan Juan 1:40-44, San Lucas 5:1-11, San Marcos
8:27-33; 9:2-8, San Mateo 14:22-33, San Marcos
14:66-72, San Juan 21:15-19, Hechos 2:5; 8:14-25;
10:1-48; 11:1-18; 12:1-19, 1 Corintios 9:5 y Galatas
2:6-16.

Romaché*caycarnichi Pedro cay cartata
gellgargan, maytsaychd criyicugmajincunapag.
Sefior  Jesucristoman  criyicuyangantsicpita
tucuyléya sufrimientucunata pésarpis,
Payllamanna mas firmi criyicuydnanpagmi cay
cartata gellgargan. Masta musyanayquipag
liyinqui 1 Pedro 5:13.

Apostol Pedro cartata gellgan maytsayché wit-
sicashga criyicugcunaman

1 Noga Pedrom, Sefior Jesucristopa apostolnin
car, cay cartata gellgami: Dios Yaya acrangan
maytsay provinciacunacho witsicashga
caycag Ponto, Galacia, Capadocia, Asia vy

Babilonia nirmi, puntata waquincag criyicugcunaga Roma-
pag parlayargan.

Bitinia marcacunachd forastérund caycag
criyicugcunaman. 2 Gamcunataga quiquin
Dios Yayam llapanta musyarnin unaypitana
acrayashushcanqui.  TsaynOpam Espiritu Santo
poderninwan llapan imaycachopis allicunallata
ruratsir jutsannagta catsiydshunqui Sefior Jesu-
cristopa mandacuynincunata cdsucuydnayquipag.
Paymi cruzcho yawarninta jichar llapan
jutsayquicunapita perdonayashushcanqui.

Dios Yaya cuyacuy llaquipédcuyninwan
yanapaycuydshuy alli pasacuychd imaypis
cawacuydnayquipag.

Dios Yayapita juc mushog cawayta tarinapag
shuyararnin cawacushun

3 iSefiornintsic Jesucristopa Taytan Dios Yaya
alabashga catsun! Paymi alldpa llaquipédcug
cayninwan, imayca yapay yurigtand juc

mushog cawayyogta ticratsimashcantsic
Sefior Jesucristo nogantsicraycu wafusquir
cawamunganpita. TsaynOpam nogantsicga

Dios Yaya cieluchdé juc mushog cawayta
garamdnanpag shuyarar cawacushun. 4 Dios
Yaya cieluch6 garamadnapagcag erenciaga,
manam ni imay ushacangatsu ni tagrar
garwatangatsu. Tsay mana ni imay ushacag
caway erenciaga cieluchdmi gamcunapag
churaraycan. > Tsaymi gamcunataga quiquin
Dios Yaya poderninwan llapan imayca mana
allicunapitapis tsapdydshunqui, cieluch6 mana
ushacag caway erenciata rasumpa firmi
criyicuyangayquiraycu chasquiyangayquiyag.
Tsayn0 imaycapita tsaparmi salvaydshunqui,

cay patsa ushacangan junagchopis llapanta
musyatsicunanpag. 6 TsaynOpam gamcunaga
alldpa cushishga caycdyanqui, cay vidachd juc
tiempulla imayca pruebacunawan tucuyla
sufrimientucunata pésarpis. 7 Alldpa chaniyog
goritapis, ushacaglla caycaptinpis ninacho
alli timputsirnin tsullutsirragmi, rasumpa
chipapag gori canganta musyaydnanpag
pruebantsic. Tsaynollam  gamcunapa
criyicuyniquicunapis tsay alldpa chaniyog
goripitaga mas vdlen, tucuyldya pruebacunawan
sufrirnin imayca ninachd pruebagné rasumpa
firmi criyicuyniquicuna canganpita. Tsayno
rasumpa firmi criyicuyangayquipitam, Dios
Yaya cushishga glorianchopis chasquiyédshunqui,
Sefior Jesucristo cay patsaman cutimungan
junagpis. Tsayno alldpa poderdso respetashga
canganpitam Paytaga alabantsic. & Gamcunaga
Sefior Jesucristota mana ricashga caycarpis
rasumpam cuyayanqui. Payta mana ricaycarpis
rasumpa firmi criyicurmi, cananga alldpa
cushishga caycdyanqui. Tsayno alldpa cushicuypag
gloriachon0 cayangayquipitam Dios Yayataga
ni imanodpa “Agradécicuytapis” mana puedirnin
caycdyanqui. 9 Tsayno sufrirnin alldpa cushicushga
cayangayquiwanmi, Dios Yayaman rasumpa
firmi criyicurnin, almayquicunapa salvaciunnin
tariycdyanqui.

10 Unay profétancunam Dios Yayapa cuyacuy
llaquipécuyninta willacuyargan, imayca
pacaraycagnod caycag salvaciunniquicunapag.
Tsayno Dios Yaya salvaydshunayquipag cangantam,



1 Pedro 1:11 iv 1 Pedro 1:15

tsay profétacunapis shumag alli estudiarnin
musyayta munar aberwayargan. 11 Tsayno
alli estudiar caycdyaptinmi Espiritu Santo
profétacunata revelargan, Sefior Jesucristo
sufrirnin wafiunganpita cawascamur glorianman

aywananapag canganta. TsaynOpam tsay
profétacuna alli entendlyta munarnin
yarpayargan:  “Caycunaga ¢/imayrag canga o

imayrag pdsanga?” nir. 12 Quiquin Dios Yayam
tsay profétacunataga entenditsirgan paycunapag
mana canganta. Tsay revelaciun Alli Willacuymi
siga gamcunapag cargan. Sefior Jesucristopa
tsay Alli Willacuynintam apostolcunawan
willacugcuna cielupita cachamungan Espiritu
Santopa poderninwan musyatsiydshuscanqui. iCay
Alli Willacuypagmi asta cieluchd angelcunapis
entendir ricayta munayargan, Dios Yaya imand
salvaménapag canganta!

Dios Yayaga jutsannag santo canatam munan

13 Tsaymi  imatapis  ruraydnayquipagga
allish yachayniquicunawan shumag allirag
yarpachacuyanqui. Tsayno shumagimaycachopis
alli tantiyacurnin controlacur, Dios Yayapa
cuyacuy voluntdninta shuyardyanqui, Sefior
Jesucristo cay patsaman cutimur alldpa cuyacuy
salvaciuninta entregayashungayquiyag. 14 Imayca
allish cdsucug wamracunanté cananga cayay,
amana puntata mana allicunata munapar
rurayniquicunach6é imayca mana ni ima
musyagno llutanta rurarnin cayangayquita
Sigiyaynatsu. 15 Tsaypa rantinga manana
jutsata rurar shumag cawacuyay, tsay acrarnin

gayamagnintsic Dios Yaya mana ni juc jutsannag
cangannolla. 16 Tsaypagmi Diospa Palabran
gellgashgaché nirgan: “Noga mana ni juc
jutsannag canginodlla, gamcunapis jutsannag
cawacuyay” nir.«

17 Pitapis mana juc jananpar juzgagnin Dios
Yayata gamcuna “Taytalld” nicarga, Paypita
mantsacurnin mana jutsata rurar shumag
cawacuyay, cay patsachoga imayca forastéru
gorpan0d juc tiempuyaglla cawangantsicyag.
18 Gamcunaga musyayanquim unay
awiluntsiccunapa mana véleg costumbrincunata
ruraycashga, Dios Yaya  jutsantsicpita
perdonar salvamangantsicta. @ Tsaynd salvar
rantimangantsicpa chaninga manam gellaytsu
ni goritsu, 19 sindga Sefior Jesucristopa alldpa
chaniyog yawarninwanmi salvamarnintsic
rantimashcantsic, imayca sidnu watayogllarag
mallwa cordérund. 20 Tsaynd cananpagmi
Dios Yaya Sefior Jesucristota acrargan, cay
patsatapis manarag camarnin. TsaynOpam
llapayquipa bienniquicuna canan ultimucag
tiempucunachérag shamushga. 21 Sefior
Jesucristo wafiusquiptin alldpa cushicuypag
cawatsimunganpitam, gamcunaga Dios
Yayaman rasumpa criyicuyciyanqui. Tsayndpam
criyicuyniquicunawan shurayniquicunapis Dios
Yayallacho caycan.

22 Cananga cay rasumpacag Alli Willacuyta
casucurmi,  limpiu shongoyog caycayanqui.
Tsaymi Dios Yayaman criyicugmajiquicunata
cuyarnin, llapan shongoyquicunawan

% 1:16 Lv 19:2.



1 Pedro 1:23 vi 1 Pedro 2:3

y  callpantsicwan, jucnin  jucninwanpis
llaquipdnacur cuyanacuyanqui. 23 Tsayndpam
gamcuna imayca yapay yurishganona juc mushog
cawaychod imayyagpis cawacuycdyanqui. Tsay
manam ni imay ushacag cawayga manam
mamayquicunapita yuriyangayquinotsu, sinoga
Diospa Palabranta criyirnin rasumpa casur
chasquiyangayquim. Tsay mushog cawaywan
Palabranga manam ni imaypis ushacangatsu.
24Diospa Palabran gellgashgachdmi nirgan:
“Llapan runapa cuerpunga imayca goranollam,
shumag cayninnam imayca jallgacunacho wayta-
cunanolla.
Yuran gewa tsaquisquiptinmi waytancunapis
shushurnin jancat ushacasquiyan.
25 Pero Diospa Palabranga manam ni imaypis
ushacangatsu” nir.»
Cay salvacug Alli Willacuy Palabrantam gamcu-
nata willacur yachatsiyashushcanqui.

2

1 Tsaynd  caycaptinga, llapan mana
alli  ruraycunatawan  engafiacuycunata y
janan shongo washarima cuentu puritsig
cayniquicunatawan imaycapagpis ayrajarnin
chiquicurnin calumniacur envididosu cayta
déjayay. 2 Gamcunaga imayca tsayrag yurishga
llullu wamra piru lichita ayrajashga ashinganno,
Diospa Palabranta ayrajagnorag ashiyay. Tsayno
ashirmi, Diospa Palabranwan imayca wifiagno
salvaciuntapis tariyanqui. 3 Tsayn0pam cananga

% 1:25 Is 40:6-8.

Sefior Jesucristo rasumpa cuyacur llaquipacug
alli canganta tariyashcanqui.

Sefior  Jesucristoga cimientupag allicag
acrashga maestru rumim

4 Seflor Jesucristoga imayca cawag rumindmi,
cay patsachd runacunapagga rechazarnin
despreciashga, pero alldpa chéniyog shumag
acrashgam Dios Yayapa puntanchéga. Tsayndpam
Payman witirga, > gamcunapis tsay rumino
car, imayca juc alli rurashga wajind criy-
icuyniquicunacho mas firmi caycdyanqui. Tsayno
cawacurmi mana jutsannag sacerdoti caymanpis
chdyanqui, Seflor Jesucristoman rasumpa
criyicurnin juc sacrificiucunata Dios Yayapag
ofriceyangayquitapis chasquiyéshunayquipag.
6 Tsaypagmi Diospa Palabranchd nirgan:
“Ricdyay nogam Sion niyangan jircaman churd,
allapa chaniyog shumag acrashga maestru ru-

mita.
Payman confiacurnin criyicugga,

manam ni imaypis pengacuypag engafashgatsu
canga.”«

7 Llapayqui gam criyicugcunapagga, tsay ru-
miga alldpa chaniyog shumag cushicuypag. Pero
mana criyicugcunapagmi siga, Diospa Palabran
gellgashgacho ningan cumplin:

“Waji pergag albaiiilcuna rechazarnin jitariyan-
ganmi,

cananga mas allicag maestru rumiman
ticrashga.”=

8 Caynopis nirganmi:

% 2:6 Is28:16. % 2:7 Sal118:22.

“Trompesar shicwar,

ishquitsicug jatun rumim.”#
Diospa Palabranta mana cdsucurmi, imay trompe-
sagno jutsaman ishquir infiernuman aywayanga.

Tsayno caydnanpagmi unaypita destinashgana car-
gan.

9 Pero gamcunaga juc ayllu acrashgano
carmi, juc santa naciun marcachd imayca
mandacug sacerdotind Dios Yayapa car imaypis

serviycayanqui. Tsaypagmi tutapaychono
cawaycdyaptiqui gayar imayca cushicuy actsiman
jipiyashushcanqui. Tsaymi gamcunaga Dios

Yaya alldpa poderdso canganta willacurnin
alabayanqui.» 10 Gamcunaga manam puntataga
ni juc marcallapis cayargayquitsu, cananmi siga
Dios Yayapa marcan cayanqui. Puntataga Dios
Yaya manam llaquiydashurgayquitsu, pero cananmi
siga rasumpa cuyarnin llaquipdyéashunqui.

11 Cuyashga waugecuna y panicuna,
cay patsach6 imayca forastéru gorpandlla
cayaptiquim rugayag, cawayniquicunacho llutan
mana alli munayniquicunata déjaydnayquipag.
Tsay mana alli munaynintsiccunam almantsicpa
contran imayca liichagn6 caycan. 12Dios Yayaman
mana criyicugcunapa puntanchoga mas shumag
alli cawacuyanqui. TsaynOpam paycunaga
contrayquicuna mana allicunata parlaycarpis,
llapan allicunalla rurayangayquita ricarnin, Dios
Yayata alabayanga Sefior Jesucristo cay patsaman
cutimungan junagpis.

% 2:8 1s8:14. ¥ 2:9 Is43:20-21; Ex 19:6.

Mandacug autoriddcunata respetarnin
cdsuyanqui

13 Sefior Jesucristoraycu marcayquicunachd
mandacug llapan autoriddcunata C&surnin
respetayanqui. Tsay marcacho reytapis casurnin
respetayanqui, payga mas mandacug autorida
canganpita. 14 Tsay rey acrangan mas mandacug
autoriddcunatapis Casuyanqui. Tsay acrangan
autoriddacunam mana alli ruragcunata castigarnin,
alli ruragcunataga shumag ricarnin aldbayanga.
15 Dios Yaya munangannd cawacuyga caynomi:
Llapan imaycatapis allicunallata rurar, mana ima
musyag mana alli rurag jutsasapa runacunatapis
upallatsiyanqui.

16 Gamcunaga librina shumag alli portacurnin
cawacuyay. Pero ama libri cayniquicunawan
waquincag mana alli rurag runacunandga cayan-
quitsu. Sindga manana ni ima mana allicunatapis
rurarnin, Dios Yayapa servignin cayay. 17 Llapan
runacunatapis shumag  respétuyquicunawan
ricdyanqui. Criyicugmajiquicunata cuyarnin Dios
Yayapita mantsacur, tsay marcachd reytapis
respetayanqui.

Imacay juc ejempluwannd Seflor Jesucristo
sufrirnin yachatsicungan

18 Servicugcuna, patronniquicunata
respetarnin  cdsuyay. Alli  llaquipécug
cangallanpitaga ama respetayanquitsu, sindga
mana alli captinpis respetayanquilla. 19 Dios
Yaya munangannf cawayangayquiraycu, man-
acagcunapita sufritsiyashuptiquipis mana ajayar
awantacuyay. Tsayno sufriyangayquipitam Dios

Yayapa puntanchopis mas alli rurag cayanqui.
20 Pero ¢imapagtan vdlenman sufritsiyashungayquita
awantayangayquipis, mana allicunata
rurayangayquipita castigayashuptiquiga? Tsaypa
rantinga imaycata sufrirpis allicunallata rurar
awantacuyanqui, Dios Yayapa puntanchopis
alibashga caydnayquipag. 21 Tsaypagmi Dios Yaya
gayayashurgayqui, gamcunaraycu Sefior Jesucristo
imayca juc ejemplund sufringanpita, gamcunapis
Pay sufringanndlla sufrirnin sigiydnayquipag.
22 “Sefior Jesucristoga manam ni ima jutsatapis
rurargantsu
ni pitapis ni imay = lullatsirgantsu.”*
23 Tucuyldya imaycata insultarnin contran
ashayaptinpis, manam ni pita insultarnin
ashar contestargantsu. Magarnin
sufritsiyaptinpis manam amenasargantsu.
SinlOga Dios  Yayapa rasumpacag
juzgacuyninmanmi entregacurgan,
llapan imayca ruranganpita cuentata
mafiar juzgananpag. 24 Sefior Jesucristom
llapantsicpa jutsantsicta apashga, cruzpa
jananch0 quiquinpa cuerpunwan, llapan
jutsantsicpita imayca wafiusquign0, Dios
Yaya munangannd shumag cawacunapag.
Sefior Jesucristopa eridancunawanmi
gamcunapis jutsayquicunapita perdon-
ayashuptiqui  salvacar cuticdyashcanqui.
25 Puntataga imayca ogracashga tishanOmi
puriyargayqui. Pero cananmi Ssiga
imayca Mitsicugné Sefior Jesucristo

% 2:22 Is53:9.

cawayniquicunata cuidananpag, Payman
cutiyashcanqui.

3

Casdracusquirnin imano cawacuydnanpag cangan

1 Tsaynolla casdéda warmicuna, gojayquicuna
mandaydashungayquita shumag casuyanqui.
Tsayndopam  Diospa  Palabranman  mana

criyig  gojayquicunapis, willarnin  mana
yachacdtsiyaptiquipis, =~ rasumpa criyicugman
ticrayanga, 2 alli portacurnin shumag

respétuyquicunawan cawacuyangayquita ricar.
3 Gamcunapa alldpa shumag cayniquicunaga ama
janayquicunallapaga cangatsu. Tucuyldyaman
Nagtsacushga ni goripita aréticunata arétishga,
wallgacunatawan sortijacunata ni allicag
llatapacunata churacuyédnayquillapagga. ¢ Tsaypa
rantinga umilde gollmi shongoyquicunacho
mana jutsa rurag yarpayniquicunawan allillata
rurarnin, mana ni imaypis pifiashga tranquilolla
cawacuyanqui. Tsayn6 cawacuyangayquiga
Dios Yayapa puntanchopis imayca chaniyogno
allapa shumag alli ruragmi cayanqui. > Tsaynomi
unay tiempu jutsannag warmicunapis Dios
Yayaman confiacur respetarnin mana alldapa
adornacurlla, gojancunapa mandadunch0 casucur
shumag cawacuyargan. 6 Tsayndllam Sarapis
gojan Abrahamta cdsurnin, shumag respétunwan
“Taytalldami canqui” nirgan. Tsaymi gamcunapis
Sarapa wawannd caycdyanqui mana ni imapita
mantsacurnin, imaycatapis allicunallata rurarga.

7 Tsaynoélla gamcunapis ollgocuna, casddo
caycarga shumag respétuyquicunawan warmiqui-
cunata ricdyay, paycunaga mas delicddam
cayan. Dios Yayam cuyapdcug cayninwan
ishcayqui warmi ollgotapis mana wushacag
wiflay cawaychd shumag cawacuyanayquipag
dnirnin  garayashushcanqui. Tsaynd shumag
respetanacur cawacuyaptiquiga, manam ni
imapis amatsaydshunquitsu Dios Yayaman
manhacuyaptiquipis.

Allicunallata rurayanganraycu sufrigcuna

8 TsaynOpa llaquicuyché o cushicuycho
caycarpis, llapayqui juc shongolla jucnin
jucninwan consolanacurnin shumag cuyanacur
cawacuyanqui. Tsaynd shumag yanapanacur
cawacurnin  llaquipdcug mana  imatapis
pifiaycachag umilde cayanqui. 9 Pipis mana
allita ruraydshuptiquiga ama mana alliwanga
cutitsiyanquitsu ni  ashaydashuptiquipis ama
ashayanquitsu. Tsaypa rantinga, Dios Yayaman
mafacuyanqui paycunatapis bendiciunnin
alli cawayta garaycunanpag. Dios Yayaga
tsaynd shumag alli cuyanacurnin cawacur
llapan bendiciunninta chasquinapagmi
acramashcantsic. 10 Tsaypagmi Diospa Palabran
gellgashgacho nirgan:
“Pipis alli cawayta ashirnin,
cushishgalla cayta munarga,
shimintawan gallunta cuidarnin,
sujetatsun llullacur mana parlananpag.
11 Mana alli ruraycunapita witicur,
allicunallatana rurayay.

Pimaywanpis alli pdsacuyta ashir,

shumag cawacurnin sigiyay.

12Dios Yayaga mana jutsannagcunata cuidarmi,
llapan mafiacungancunatapis wiyan.

Pero mana alli rurag runacunatam siga,
contran car ni ricaytapis munantsu” nir.»

13 Gamcunataga  ¢pitan  mana allita
ruraydshunqui, si imaypis alli ruraycunallata
ruraycdyaptiquiga? 14 iImaypis allicunallata
rurayangayquipita sufritsiyashuptiqui, alldpa
cushishga cayay! “P1I amenasaydshurniqui
mantsacuyangannoga ama mantsacashga
caycdyanquitsu.” 15 Tsaypa rantinga poderoso
Tayta Sefior Jesucristota shongoyquicunacho
alabarnin respetayay. Tsaynolla listo caycdyanqui
firmi criyicuyniquicunawan Sefior Jesucristo
cutimunanpag imand shuyaraycdyangayquita
tapuyashuptiquipis, contestarnin shumag
entenditsiydnayquipag. 16 Pero tsaycunataga
parlayanqui limpiu concienciayog umilde
alli respétuyquicunawan, Sefior Jesucristoman
rasumpa firmi criyicuyniquicunawan. Tsayno
allicunallata rurarnin umilde respetacug
cayangayquita ricdydshurniquim, contrayquicuna
mana allicunata parlagcunapis allapa
pengacushga cayanga. 17Si Dios Yaya munaptinga
mas allim canman allicunallata rurarnin
sufringantsic, llutan mana alli ruraycunapita
sufrigantsicpitaga.

18 Quiquin  Sefior  Jesucristom mana
juc jutsannag caycar, juccutilla sufrirnin

% 3:12 Sal 34:12-16.

gam  jutsasapacunapag  waflurgan, Dios
Yayaman  pushayéashunayquipag. Sefior
Jesucristopa cuerpun waflusquiptinmi Espiritu
Santo cawatsimurgan. 19 Espiritu Santopa
poderninwanmi, imayca présund infiernucho
gaycuraycag almacunamanpis Alli Willacuyta
willacug aywargan. 20 Tsay infiernuchd
gaycuraycagcunaga Noépa tiempunché Dios
Yaya llapan paciencianwan Noé bliquin0 arcata
rurar ushanganyag shuyaraycaptin, mana
cadsucur wafiushga runacunapa almancunam
cayargan. Tsay blquind arcaman yaycurnin
pusag runacunallam, apdcuy tamya juntag
yacupita salvaciyargan. 21 Tsay yacugam
imayca bautizacugnd juc ejemplu cargan,
canan bautizacurnin gamcunapis salvacashga
cayanayquipag. Tsay bautizacuyga manam
cuerpuntsicta limpianapagtsu, sindga Dios Yaya
munangannd alli concienciantsicwan allillata
rurarnin shumag cawacunapag d&ningantsicmi.
Tsay bautizmuga salvayashunqui Sefior Jesucristo
waflusquir cawamunganpitam. 22 Payga cieluman
cutirmi Dios Yayapa deréchucag ladunman
jamaycur, alli poderyogcunatawan angelcunata
y mas mandacugcunatapis poderdso cayninwan
mandan.

4

Dios Yayallapag cawacushun

1 Tsaynt caycaptinga, Sefior Jesucristo
cuerpunchd sufringannd, gamcunapis listo
cayay sufriydnayquipag. Pipis cuerpuncho
sufrirga jutsa ruraytam déjanga, 2 cay patsacho

cawarnin quiquinpa mana alli munayllanta
manana rurar, Dios Yaya munanganndlla shumag
cawacunanpag. 3 Cananga tsayllapagnam.
Alldpa unay tiempunam mana criyicugcunapa
tucuyldya munaynincunallata rurarnin imayca
viciucunallaché cawayashcanqui. Puntatam
mana alli viciucunata munaparnin machashga
gayaycachar, warmipis ollgopis tucuyléya
pengacuypag mana allicunata rurarnin, upyar,
fiestan fiestan puricur, idolocunata diostano
adorar, Dios Yayata mana Ccésugcunawan
juntawacashga puriyargayqui. 4 Tsaymi cananga
tsay runacunapa pengacuypag llutan mana
alli ruraynincunaman manana aywar jucldya
cawacuyaptiqui, imayca mana alli ruragpagno
contrayquicuna parlar rimaycdydashunqui.
Paycunaga manam ni imand entendiyantsu
gamcuna paycunand mana cawacuyaptiqui.

> Pero tsay runacunataga quiquin Dios Yayam
llapan warflushgacunatawan cawaycagcunatapis
juzgangan junagch6, imaycarpis cuentata
maflarnin  llapan imayca rurayanganpita
juzganga. 6 Tsayno cananpagmi, Alli Willacuyta
wiyashgana caycar wafiushgacunatapis, cay
patsachd runacuna munanganno juzgayaptinpis,
Dios Yaya munangannd almancunata juzganga,
Paywan imayyagpis cawayéananpag.

7 Cay patsacho llapan imaycapis jancat
ushacéinanpag ichicllanam faltaycan. Tsaymi
gamcunaga alli runacunana cayniquicunawan
cuerpuyquicunata controlacurnin, shumag
alli juiciuyoyog cawacuyanqui Dios Yayaman
maflacuydnayquipag. 8 Tsay llapanpitapis

masga, jucnin jucninwan shumag llaquipénacur
cuyanacuyay. Tsaynd rasumpa cuyanacur
cawacurga, maytsica jutsacunapitapis
perdonanacuyanquim. 2 Quiquiquicuna purapis
wajiquicunaman chénacur, gorpatapis wajiquicu-
naman patsaycatsiyanqui mana pifiaycacharlla.
10 Cada TUnuta shongoyquicunaman Dios
Yaya yachayniquicuna garaydshungayquindlla,
runamajiquicunata cuyarnin imaycallachdpis
yanapanqui. Tsaynd cuyanacurnin cawarga,
tucuyldyapam cumpliycdyanqui Dios Yaya alldpa
cuyacug cayninwan llapan yachayniquicuna
garayashungayquita. 11 Si pipis yachatsicurnin
willacurga Diospa Palabranllata willacutsun.
Tsaynolla si pitapis servirnin yanaparga Dios
Yayapa poderninta catsignd imaycachopis
servirnin yanapatsun. Tsayn6é rurayan-
gayquipitam Sefior Jesucristoraycu Dios Yaya
llapan imaycachopis alabashga canga. iPayga
imayyagpis cushicuypag glorianchd alldpa
poderdso alabashga catsun! {Tsayn0 cayculldtsun!

Seflor  Jesucristoman  criyicuyangayquipita
sufrirpis cushishga cawacuyay

12 Cuyashga waugecuna y panicuna, imayca
pruebacunata sufrirnin pdsarpis ama estrafiacur
llaquicuyaytsu  “¢imanirnarag caynd  sufri?”
nirga. 13 Tsaypa rantinga Sefior Jesucristowan
jucllayllano sufrirpis cushishga cayay, poderdso
cayninwan  chipacyarrag cay  patsaman
cutimungan junag, pagta sufriyangayquipita
cushishga cayédnayquipag. 14 Alldpa cushishga

cayanqui Sefior Jesucristoman criyicuyan-

gayquiraycu, pipis insultar ashayéashuptiqui.

Alldpa cushicuypag Dios Yayapa poderdso

Espiritunmi gamcunacho imaypis caycan. 15 Ama

ni  maygayquipis = wafiutsicuyangayquipitawan

suwacur mana allicunata rurayangaypita y mana
convienigman méticuyangayquipita pengacuypag
sufriyanquitsu. 16 Pero Sefior Jesucristoman
criyicuyangayquiraycu pipis sufrirga ama
pengacutsuntsu, sinf0ga Dios Yayata alabayay

Sefior Jesucristopa Shutinta catsingayquiraycu.

17 Cananga tiempu chdmushganam llapantsic
criyicugcuna Dios Yayapa ayllunnd caycashga
juzgarnin cuentata maflaménapag. Tsayno
nogantsicta juzgamarnintsic gallaycaptinga,
jiman0Orag canga Dios Yayapa Alli Willacuyninta
mana  Cdasurnin, criyiyta ~mana munag
runacunapagga!

18'Y “Si jutsannag cawacugpis alli rurayninwan
allapa ajata salvacuycaptinga, ¢imanOrag
cayallanga llutan mana alli rurag jutsasapa-
cunapagga?’=

19 Tsayno caycaptinga Dios Yaya munanganno
sufrir, llapan cawayniquicunata mana ni imay
déjaypa Camacug Dios Yayaman entregacur, imay-
catapis allicunallatana rurarnin sigiyay.

)

Llapan criyicug respetashga auquincunapag-
wan criyicug jovencunapag plétucuycuna

% 4:18 Pr11:31.

1 Gamcunacho caycag respetashga yachatsicug
auquincunatam pléti, nogapis respetddo auquin
cayniwan, Sefior Jesucristo sufringancunacho
pagtan purir testigunod ricashga car. TsaynOpam
Sefior Jesucristo alldpa cushicuypag cutimuptinpis
pagta Dios Yayapa gloriancht') cushishga
cawaydndpag rugayag: 2 Imayca juc mitsicug
runa Ushancunata cuidanganno, gamcunapis
Dios Yayaman criyicur pagtayquicuna
caycag runacunata shumag cuidayay.
Tsaynodga cuidayanqui ama obligaydshuptiqui
gellaypag ayrajarnillatsu, sin0ga Dios Yaya
munanganng llapan volunténiquicunawan shumag
cuidarnin catsiyanqui. 3 Tsay criyicugcuna
cuidayangayquitaga ama juc yaga patron
allgotsdcungannOga catsiyanquitsu, sindga pay-
cunapag juc alli ejempluné gamcunapis shumag
cawacuyanqui. 4 Tsayno cayangayquipitam mas
mandacug M1t31magn1nt31c Sefor ]esucrlsto
cutimurpis, imayca juc cordona premiutand
garaydshunqui mana ni imay ushacag cawayta
gloriancho imayyagpis cawayédnayquipag.

5 Tsaynolla gamcunapis jovencuna y
jipashcuna, respetashga yachatsicug auquincuna
mandayashungayquita cdsurnin, llapayquicuna
jucnin jucninwanpis umilde gollmi shongoyog
respetanacur shumag cawacuyanqui. Tsaypagmi
Diospa Palabrancho nirgan:

“Orgulldsocunataga Dios Yayam amatsarnin yana-
pantsu,

pero umilde limpiu shongoyogcunatam siga,
imaycachopis llaquiparnin yanapan.”*

% 5:5 Pr3:34.

6 Tsaynolla imaycachdwan Dios Yayapa poderdso
mandacuyninchdpis  umillacurnin  shumag
cawacuyanqui, Dios Yaya dispOningan Ora
chdmuptin mas allicagman churayéashunayquipag.
7 Dios Yayata llapan imayca yarpachacur
munayniquicunata entregayay, Payga alldpa
llaquiyéshurniquim llapan imaycachopis mana
déjaypa cuidayashunqui.

8 Alli yarpayniquicunawan cuerpuyquicunata
shumag controlacurnin, imatapis wiyag
wiyag cayanqui. Contrayquicuna Supaymi
imayca mallagashga leon gayaraycacharnin
purignorag ashiyciydshunqui, imayca micugno
criyicuyniquicunata ushacéatsir mana alliman
ishquitsiydshunayquipag. 9 Alli awantar
criyicuyniquicunachd mas firmi tsaracuyay,
maytsay entéru munduché criyicugmajiquicu-
napis gamcuna sufriyangayquinélla sufrirnin
caycdyanganta musyaycarga.

10 Tsayno juc tiempulla cay patsachd alldpa
sufrir cayangayquipitam, criyicuyniquicunacho
alli firmi tsaracugman ticratsiydshunqui. Tsay-
pagmi quiquin Dios Yaya alldpa cuyacug llapan
bendiciun yanapacuyninwan acrayashushcanqui,
Sefior Jesucristowan mana ushacag gloriancho
imayyagpis wiflaypa cawacuyénayquipag. 11 Payga
cananpita imayyagpis mana ushacag poderoso al-
abashga catsun. Tsayno caycullatsun.

Ultimucag saludacuynin

12 Criyicug imaycachopis cumplidu waugentsic
Silvano yanapamaptinmi wallcallata gellgamur
cay cartata gamcunaman apatsimi, Dios

Yaya alldpa cuyar yanapacug captin rasumpa
llapan bendiciunninta chasquiyangayquipag
willarnin plétuyarniqui. Tsayno llapan bendiciun
chasquiyangayquicho6 rasumpa firmi imaypis alli
tsaracurnin shumag cawacuyanqui.

13 Babilonia®niyangan marcaché criyicug
panintsicmi  saliiduyquicuna  apatsicaydmun.
Paytapis gamcunatanollam  quiquin  Dios
Yaya acrashga. Tsaynollam cuyay tsurind
Marcospis, saliduta apatsicaydmushunqui.
14 Jucnin  jucninwanpis  abrasanacurnin,
respétuyquicunawan gagllayquicunacho
mutsanacur saludanacuycuyay.

Sefior Jesucristoman llapan criyicugcuna, shu-
mag alli pasacuycho caycuyéllay.

* 5:13 Babilonia nirmi, puntata waquincag criyicugcunaga
Romapag parlayargan.

